
Annwyl Ysgrifennydd Cartref,

Ymestyn y dyddiad cau ar gyfer y Cynllun Preswylio’n Sefydlog i
Ddinasyddion yr UE

Rydym yn ysgrifennu atoch i ofyn i chi ymestyn y dyddiad cau i wladolion yr UE, yr
Ardal Economaidd Ewropeaidd a’'r Swistir gofrestru ar gyfer y Cynllun Preswylio’n
Sefydlog i Ddinasyddion yr UE er mwyn gallu rhoi rhagor o gyhoeddusrwydd i'r
gofyniad i gofrestru ar gyfer y Cynllun, hyrwyddo’r cymorth sydd ar gael yn fwy
penodol a rhoi mwy o amser i bobl hyn gwblhau eu ceisiadau.

Rydym yn rhannu pryderon y gallai rhai pobl hyn, yn enwedig y rheini a allai fod wedi
byw yn y DU ers blynyddoedd lawer, neu sy’n byw mewn cartrefi gofal neu’n byw a
dementia, fod yn anymwybodol o’r gofyniad i gofrestru ar gyfer y Cynllun.

Mae pandemig Covid-19 a’r etholiadau sydd wedi’u trefnu ledled y DU wedi cyfyngu
ar y cyfleoedd sydd ar gael i bobl hyn, sy’n gorfod gwneud cais amdano, i gael
gwybod am y Cynllun. Mae llawer o’r cyhoeddusrwydd hefyd wedi canolbwyntio ar
hawliau unigolion i weithio yn y DU ac felly mae’n bosibl nad oedd yn ymddangos yn
berthnasol i bobl hyn sydd wedi ymddeol ac wedi byw yma ers degawdau lawer.

Mae’n bosibl bod llawer o bobl hyn hefyd yn wynebu rhwystrau rhag cael gafael ar y
cais oherwydd bod y broses yn ddigidol i gyd a gallai fod yn anodd iddynt gael gafael
ar y dogfennau perthnasol sydd eu hangen i brofi eu bod yn gymwys, yn enwedig y
rheini sy’n byw mewn cartrefi gofal. Efallai fod y dogfennau hyn wedi cael eu colli, eu
dinistrio neu nid ydynt yn hygyrch, a byddai ymestyn y dyddiad cau yn rhoi mwy o
amser i'r dogfennau hyn gael eu hadfer.

Er bod y lefelau cofrestru’n amrywio ar draws gwahanol wledydd a rhanbarthau’r DU,
rhaid i ni sicrhau bod pawb sydd angen cofrestru yn gallu gwneud hynny ac nad oes
neb yn cael ei adael ar 6l.

O ystyried y risg hon, rydym hefyd yn galw arnoch i sicrhau na fydd unrhyw berson
hyn yn colli ei hawliau, yn cael ei amddifadu o driniaeth a budd-daliadau eraill, nac

yn cael ei orfodi i symud o’'r DU am nad oedd yn ymwybodol bod angen iddo
gofrestru ar gyfer y Cynllun.

Rhaid i ni osgoi ailadrodd yr anghyfiawnder dychrynllyd a wynebwyd gan aelodau
Cenhedlaeth Windrush a sicrhau bod holl ddinasyddion hyn yr UE, yr Ardal
Economaidd Ewropeaidd a’r Swistir yn cael y cyfle ehangaf i gofrestru ar gyfer y
Cynllun Preswylio’n Sefydlog i Ddinasyddion yr UE a chadw eu hawliau i barhau i
fyw yny DU ac i gyfrannu at ein cymunedau.

